
        Amaran!    

         Pihak Jabatan Agama Islam Perak tidak bertanggungjawab ke atas sebarang penambahan ayat selain daripada kandungan khutbah yang dikeluarkan. 

"ULAMA’ PEWARIS NABI" 
10 September 2021 / 3 Safar 1443 

َ الحَْم 1دُ لَِلّ
 القَائَل:   

 ئز ئر ّٰ ِّ ُّ  ٍَّّ ٌّ ىٰ رٰ ذٰ يي يى يم يخ يح يج  هي
 2   ئن ئم

Maksudnya: “Allah menerangkan (kepada sekalian makhluk Nya dengan dalil-dalil dan bukti), 

bahawasanya tiada Tuhan (yang berhak disembah) melainkan Dia, Yang sentiasa 

mentadbirkan (seluruh alam) dengan keadilan, dan malaikat-malaikat serta orang-orang yang 

berilmu (mengakui dan menegaskan juga yang demikian); tiada Tuhan (yang berhak 

disembah) melainkan Dia; Yang Maha Kuasa, lagi Maha Bijaksana.”(Surah Ali Imran ayat 18) 
 

 
 
لَّ اُلله، أَشْهدَُ أَنْ لََ ا

 
دَنََ وَأَشْهدَُ أَنّ لَََ ا ي َ ْ . مُحَمّدًا عَبْدُهُ وَرَسُوْلَُُ س َ  الل ّٰهُمّ صَل َ وَسَل َ

دَنََ مُحَمّد   ي َ بَهَ  3وَبََرَكْ علَََ س َ اَ الْ  وَعلَََ أ لَََ وَصََْ عَيْْ. أَمّا بعَْدُ، فيََا أ يُّه ، ونَ مُ لَ سْ مُ أَجَْْ

يَّّيَ بَتَقْوَى اللهَ 
 
 .فقََدْ فاَزَ المُْتقُّوْنَ  4أُوْصَيْكُُْ وَا

Sidang Jumaat yang dimuliakan, 

     Marilah kita tingkatkan ketakwaan ke hadrat Allah SWT, dengan melaksanakan segala 

perintah serta meninggalkan segala larangan Nya, mudah-mudahan kita tergolong dalam 

kalangan insan yang sentiasa mendapat rahmat, petunjuk serta keredhaan Ilahi baik di dunia 

begitu juga di akhirat. Mimbar pada hari ini akan membicarakan khutbah bertajuk “ULAMA’ 

PEWARIS NABI”. 
 

     Ulama’ ditakrifkan sebagai orang berilmu yang membaktikan ilmu untuk membangunkan 

kehidupan lebih baik, berlandaskan ketaatan dan pengabdian ummah kepada Allah SWT. 

Mereka bersedia menggalas amanah untuk membimbing ummah mencapai kebahagiaan 

hidup di dunia dan di akhirat. Oleh sebab itu, mereka mendapat kemuliaan, serta ditinggikan  

                                                           
1 Memuji Allah 
2 Ayat Al-Quran 
3 Selawat ke atas Nabi Muhammad SAW 
4 Pesan Taqwa 

darjatnya selaras dengan firman Allah SWT yang terkandung dalam ayat 18, Surah Ali Imran.    

 

Sidang Jumaat yang dimuliakan, 

     Islam meletakkan ilmu sebagai asas untuk memahami agama.  Ilmu memberi pencerahan 

akan tujuan hidup di muka bumi ini; ilmu juga membantu ummah untuk melihat kebesaran Ilahi 

dengan menghargai alam semesta dan segala isi ciptaan Nya. Tanpa ilmu, manusia tiada 

pedoman, dan gagal memahami hakikat kebenaran, lalu mensia-siakan usia kehidupan.   

     Orang berilmu mendapat penghormatan melaksanakan tanggungjawab besar membimbing 

umat melakukan kebaikan, seperti yang telah disempurnakan oleh para Nabi dan Rasul.  

Rasulullah SAW bersabda bahawa ulama’ ialah pewaris Nabi; mereka bertuah kerana terpilih 

untuk menyambung tugas menyampaikan syariat Allah kepada manusia.  Ulama’ sentiasa 

bersedia mewakafkan diri untuk kepentingan ummah tanpa jemu - tanpa putus asa.  Ulama’ 

dikenali sebagai seorang yang takut kepada Allah SWT, faqih dalam memahami agama dan 

syariat, memiliki hikmah dan kebijaksanaan, serta sentiasa istiqamah mengamalkan ilmu yang 

diyakini dapat melimpahkan cahaya kebenaran dan kesejahteraan kepada masyarakat dan 

ummah.   

     Ulama’ sentiasa bersifat teguh dan sabar menempuh mehnah dan cabaran perjuangan.  

Menurut At-Tabari, Allah SWT menjadikan golongan ulama’ sebagai sandaran dan sokongan 

untuk membantu manusia menangani urusan dunia dan urusan agama. Ulama’ laksana pelita 

yang menerangi kegelapan, berusaha mengeluarkan manusia daripada kejahilan kepada 

kebenaran, dan membantu menghilangkan kegusaran dalam diri manusia agar menemui 

ketenangan. Oleh sebab itu, ulama’ diberikan kemuliaan dan diangkat darjat kerana 

kesungguhan mereka berusaha meninggikan syiar agama Allah.   

 

Muslimin yang dirahmati Allah,  

 Ulama’ adalah sosok peribadi yang wajib dihormati, kerana apabila hilangnya ulama’, 

dunia seakan hilang cahaya penyuluh. Ulama’ merupakan sumber ilmu, nasihat Imam al-Shafie, 

tuntutlah ilmu sebanyak yang mungkin kerana ia akan menjaga mu dan membuat mu 

cemerlang di dunia dan di akhirat.  Pemergian ulama’ menyahut panggilan Ilahi dengan 

bilangan yang ramai, menjadi petanda kelangsungan warisan ilmu kian terhakis.  Diriwayatkan 

daripada Sayidina Abdullah bin Amru Radiyallahu Anhuma, beliau mendengar Nabi SAW 

bersabda,  

تَزِعُهُ مِنَ الْعِبَادِ، وَلَكِنْ ي َ اِ  ،إِنَّ اَلله لَا يَ قْبِضُ الْعِلْمَ  قْبِضُ الْعِلْمَ بِقَبْضِ نْتِزَاعًا يَ ن ْ

وْا بِغَيِْْ عِلْم   ،الًا جُهَّ  اسً وْ اتَََّّذَ النَّاسُ رُؤُ  ،عَالِمًا مَاءِ، حَتََّّ إِذَا لََْ يُ بْقِ الْعُلَ   ،فَسُئِلُوْا فَأَفْ ت َ
 فَضَلُّوْا وَأَضَلُّوْا.  

Maksudnya: “Sesungguhnya Allah SWT tidak menghapus ilmu pengetahuan dengan cara 

mengambil sekali gus daripada hamba-hamba Nya. Tetapi Allah SWT menghapus ilmu 

pengetahuan itu dengan kematian ulama’ sehingga tiada lagi orang yang alim. Ketika itu orang 

ramai melantik ketua-ketua mereka daripada kalangan orang yang jahil dan apabila mereka 

ditanya mereka memberi fatwa dengan sewenang-wenangnya tanpa berpandukan ilmu 

pengetahuan. Maka mereka sesat lagi menyesatkan.”                            Riwayat al-Bukhari (100) 

     Ulama tersohor itu ibarat sebutir permata amat berharga yang sukar dicari ganti; kerana 

setiap daripada mereka memiliki keistimewaan dan kelebihan tertentu.  Untuk melahirkan ulama 

tersohor, memerlukan suatu tempoh yang lama. Oleh itu kehilangan seorang ulama’ tersohor 

sebenarnya, bukan sahaja telah mengakibatkan ummah kehilangan sebutir permata berharga, 

malah ummah juga bakal menghadapi musibah besar jika tidak menemui pengganti yang 

setanding. 

 

Sidang Jumaat yang dimuliakan,  

     Ummah dihujani gerimis sedih menerima berita pemergian seorang tokoh murabbi dan 

ulama’ yang sepanjang hayatnya, gigih menyumbangkan ilmu melalui pemikiran yang 

disampaikan baik secara lisan begitu juga tulisan. Kembalinya ke Rahmatullah, Ustaz Dato’ Dr. 

Siddiq Fadzil, anak kelahiran Kampung Sungai Tiang Barat, Bagan Datoh, sekitar jam 6.30 

petang, hari Selasa, 22 Muharam 1443 Hijrah, bersamaan 31 Ogos 2021, merupakan satu 

kehilangan besar, ibarat terpadamnya cahaya daripada sebutir bintang di langit ilmu.  Ustaz 

Siddiq Fadzil telah mengabadikan diri, berdakwah dan mengembangkan ilmu dengan jayanya, 

dan dikenali sebagai seorang ilmuwan.  Ustaz Siddiq Fadzil menyahut seruan penciptanya 

ketika berusia 74 tahun 8 bulan, pada hari negara menyambut ulang tahun kemerdekaan kali 

ke-64. Semasa hayatnya, beliau senantiasa menegaskan bahawa perkara lebih penting 

selepas kemerdekaan tanah air ialah kemerdekaan pemikiran.   

     Ustaz Siddiq Fadzil merupakan seorang tokoh murabbi dan ulama’ yang dinobatkan Tokoh 

Maal Hijrah Negeri Perak pada tahun 1427 Hijrah (2006 Masihi), dan Tokoh Maal Hijrah 

Kebangsaan pada tahun 1440 Hijrah (2018 Masihi). Dengan perkenan Duli Yang Maha Mulia 

Paduka Seri Sultan Perak, Ustaz Siddiq Fadzil dilantik sebagai anggota Majlis Agama Islam 

dan Adat Melayu Perak selama dua puluh tahun; dari tahun 1991 sehingga 2011; dan 

dikurniakan Darjah Paduka Mahkota Perak pada tahun 2001, dan sering dijemput menyertai 

majlis-majlis wacana ilmu di negeri Perak. Mudah-mudahan khazanah ilmu dan gagasan idea 

yang ditinggalkan, menjadi semangat dan azimat untuk kita terus semarakkan. 
 

     Kepada Allah SWT kita pohonkan doa, agar segala khidmat dan jasa bakti Ustaz Dato’ Dr. 

Siddiq Fadzil diterima sebagai amal soleh; semoga roh Allahyarham dilimpahi sebesar-besar 

rahmat dan ditempatkan bersama roh para anbia’, siddiqin, syuhada’ dan solihin, di samping 

mendoakan agar ahli keluarga Allahyarham diberikan kesabaran dan kekuatan, ketabahan dan 

keredhaan menghadapi ujian Ilahi. 

كْرَ الحَْكَيَْْ  بََرَكَ اُلله لَِْ وَلكَُُْ بََلقُْرْءَانَ  َ يَّّكُُْ بَمَا فَيْهَ مَنَ الْ يََّتَ وَال 
 
 وََقََللَّ العَْظَيَْْ وَنفَعَنَِْ وَا

تَغْفَرُ اَلله العَْظَيَْْ  . أَقُوْلُ قوَْلَِْ هَذَا وَأَس ْ نهُّ هُوَ السّمَيْعُ العَْلَيُْْ
 
ََلََوََهَُ ا ْ وَمَنْكُُْ    وَلكَُُْ لَِْ  مَنِ َ

تَغْفَرُوْهُ الْ  وَلَسَائَرَ  مُسْلَمَيَْْ وَالمُْسْلَمَاتَ وَالمُْؤْمَنَيَْْ وَالمُْؤْمَناَتَ الَْحْيَاءَ مَنْْمُْ وَالَْمْوَاتَ فاَس ْ

نهُّ هُوَ الغَْفُوْرُ الرّحَيُْْ 
 
 .ا

 
 

KHUTBAH KEDUA 
 

 

، ا 5اَلحَْمْدُ للَ  ى أَرْسَلَ رَسُولََُ بََلهُْدَى وَدَينَ الحَْقَ  ينَ كَُ هَ وَلوَْ كَرهََ لَّ لَيُظْهَرَهُ علَََ الَ 

، .المُْشَْْكُوْنَ  لَّ اُلله وَحْدَهُ لََ شََيَكَْ لََُ
 
دَنََ مُحَمّدًا عَبْدُهُ  أَشْهدَُ أَنْ لََ اَلَََ ا ي َ وَأَشْهدَُ أ نّ س َ

. ْ علَََ حَلَيبَناَ وَشَفَيعَناَ، اللهُمّ  وَرَسُوْلَُُ ََناَصَل َ وَسَلَ  ََناَ، وَأُسْوَ مَامَ  6حَمّد  مُ  وَذُخْرَنََ وَقُدْوَ
 
ا

ابَهَ وَمَنْ سَارَ علَََ نََْجَهَ وَجَاهَدَ جََ  عاَةَ المُْجَاهَدَيْنَ، وَعلَََ أ لَََ وَأَصََْ ، وَقاَئدََ اله دَهُ االمُْتقَّيَْْ

يْنَ. أَمّا بعَْدُ، لََ يوَْمَ الَ 
 
يَّّيَ بَتَقْوَى  ا

 
وَطَاعَتَهَ فقََدْ فاَزَ  7اللهَ فيََا عَبَادَ اَلله! أُوْصَيكُُْ وَا

   المُْتقُّونَ.
                                                           
5 Memuji Allah 
6 Selawat ke atas Nabi Muhammad SAW 
7 Pesan Taqwa 

Muslimin yang dirahmati Allah, 

     Ilmu yang disampaikan oleh para ulama’ berperanan merobohkan benteng-benteng 

kejahilan yang menghalang hubungan hamba dengan Tuhannya. Kehilangan ulama’ memberi 

kesan besar terhadap perkembangan ilmu. Apabila ilmu semakin dilenyapkan, bererti pudarlah 

mercu tanda Islam, dan tamadun manusia akan terhakis. Dibimbangkan, tanpa disedari, kita 

mungkin menempuh perjalanan yang tempang, yang akhirnya membawa kerugian dan 

penyesalan yang tidak berkesudahan.   

 

Daripada Sayidina Ali Radiyallahu Anhu, berkata: 

 لقِيَامَةِ اإذَا مَاتَ العَالَُ ثُ لِ مَ فِ اَلِإسْلََمِ ثُ لْمَةٌ لَا يَسُدُّهَا شَيْءٌ إِلََ يَ وْمِ 
Maksudnya: “Apabila matinya seorang alim nescaya dipatahkan mercu tanda Islam yang tidak 

mungkin dapat ditampungnya oleh sesuatu hingga hari kiamat.” 

                                                                   Riwayat al-Syaukani dalam Fawaid Majmu’ah (287) 

Sidang Jumaat yang dimuliakan, 

     Mimbar menyeru para jemaah agar kita istiqamah berpegang kepada aqidah Islamiah 

berteraskan ahli Sunnah Waljamaah, yang menjadi warisan Rasulullah SAW, sahabat dan 

tabiin, hingga ke hari ini.  Jagalah hubungan dengan Allah SWT dan sesama makhluk.  

Imarahkanlah rumah Allah SWT dengan terus-menerus mengerjakan ibadah dan solat fardu 

secara berjemaah. 

 8  بي بى بن بم بز  بر ئي ئنئى ئم ئز ئر ّٰ ِّ  

اغْفَرْ لَلمُْسْلَمَيَْْ وَالمُْسْلَمَاتَ وَالمُْؤْمَنَيَْْ  اللهّمُّ  ،صَل َ علَََ مُحَمّد  وَعلَََ أ لَ مُحَمّد   اللهّمُّ 

يمَْانَ وَالحَْكْْةََ 9والمُْؤْمَناَتَ 
 
مُ الَْ مْ وَاجْعَلْ فَِْ قُلوُْبََِ مْ وَأَل َفْ بيََْْ قُلوُْبََِ  ،، وَأَصْلَحْ ذَاتَ بيَنََْْ

تْْمُْ علَََ مَلََّّ رَسُوْلَ الله   .صلى الله عليه وسلموَثبَ َ
 

 

وَالوَبََء، خُصُوصًا ۏَيرُوْس الكُورُونََ، وَالغَلََء، وَالَمحَن، وَالفَتََ،  ادفعَْ عَن ا البَلََء، اللهّمُّ 

َ  مَا ظَهَرَ  ان  عاَمّةلََ مَنْْاَ وَمَا بطََنَ، عَن ب  .نََ هَذَا اَاصّة، وَعَن سَائَرَ بلَُْ

                                                           
8 Ayat Al-Quran 
9 Doa Untuk Kaum Muslimin 

Ya Allah, berkatilah hamba-hamba Mu yang melaksanakan tuntutan zakat dan menghulurkan 

wakaf, kurniai mereka rezeki yang berlipat ganda, serta sucikanlah harta dan jiwa mereka. 

Jauhkanlah golongan fuqara dan masakin daripada kekufuran serta dihindari mereka daripada 

kefakiran yang berpanjangan.  

 

Ya Allah, berilah kami kebaikan serta keberkatan di dunia dan di akhirat. Peliharalah kami 

daripada seksa dan azab api neraka. 

 

Ya Allah, kurniakanlah taufik dan hidayah Mu ke atas Raja kami, Duli Yang Maha Mulia 

Paduka Seri Sultan Perak Darul Ridzuan, Sultan Nazrin Muizzuddin Shah Ibni Almarhum 

Sultan Azlan Muhibbuddin Shah Al-Maghfur-Lah, dan Raja Permaisuri Perak Darul Ridzuan 

Tuanku Zara Salim serta kerabat diraja dan seluruh rakyat jelata. 

 

ناَ لنَكَُوننَّ مَنَ الخاَسََِينَ. نْ لمَْ َغَْفَرْ لنَاَ وَترَْحََْ ناَ وَا   رَبنّاَ ظَلمَْناَ أَنفُْس َ
 

نةًَ وَقَناَ عذََابَ الناّرَ  نةًَ وَفَِ الْ خَرَةَ حَس َ نيَْا حَس َ ََناَ فَِ اله  .رَبنّاَ أ 
 

 تى تن تم تز تر بي بى بن بم بزُّ عَبَادَ اَلله، فيََا
 ،ا اَلله العَْظَيَْْ يذَْكُرْكُُْ فاَذْكُرُوْ  .َّ ثي ثى ثن ثزثم ثر تي

َ  ،وَاسْألَوُْهُ مَنْ فضَْلََِ يعُْطَكُُْ  ،وَاشْكُرُوْهُ علَََ نَعَمَهَ يزََدْكُُْ  ، وَاُلله ي كْرُاَلله أَكْبََُ عْلَُ مَا وَلََ

.َصَْنعَُوْنَ 

Makluman Sebelum Khutbah Jumaat 

 

Assalamualaikum wbt 

Tuan-tuan para jemaah yang dihormati sekalian, 

1. Sukacita saya ingin mengambil kesempatan ini untuk memaklumkan beberapa 

perkara berkaitan dengan pendidikan anak-anak di rumah. 

2. Kementerian Pendidikan Malaysia telah memperkenalkan Pengajaran dan 

Pembelajaran di rumah atau dirujuk dengan singkatan nama PdPR. 

3. Bagi memastikan pembelajaran di kalangan anak-anak tidak ketinggalan 

disarankan ibu bapa / penjaga untuk turut bersama-sama Kementerian 

Pendidikan Malaysia (KPM) mengambil inisiatif berikut; 

a) Sentiasa peka dengan jadual waktu PdPR anak-anak dan memastikan 

mereka mengikuti kelas yang dilaksanakan secara online atau offline 

iaitu menggunakan modul PdPR. 

b) Menyediakan kemudahan asas PdPR anak-anak di rumah mengikut 

kemampuan. 

c) Turut membantu pembelajaran anak-anak di rumah mengikut 

kemampuan. 

d) Memastikan anak-anak menyiapkan tugasan PdPR agar dapat 

dikembalikan kepada guru mengikut masa yang ditetapkan. 

e) Sebarang persoalan berkaitan PdPR tuan puan boleh merujuk pihak 

sekolah atau Pejabat Pendidikan Daerah yang terhampir. 

4. Didoakan anak-anak pewaris bangsa dan agama ini akan terus dilindungi 

daripada wabak penyakit dan terus istiqamah menuntut ilmu dalam situasi 

pandemik yang mencabar ini. 

 

Sekian, terima kasih. 


